
Прашање -  Секретару Рајс, што е со Македонија? Загрижени ли сте дека НАТО  
изгледа смешно во очите на народот  бидејќи не доби членство поради името? 
  
РАЈС -  Ние секако жалиме што Македонија не доби покана денес, а ние и многу други 
работевме на тоа. Но НАТО е организација во која одлуките се донесуваат со консензус, а 
добрата страна е што никој не сугерира дека Македонија не е подготвена и дека не ги има 
исполнето критериумите. Ако ја протолкувате пораката, таа вели дека Македонија е 
поканета под услов да се најде решение за името. Се надевам дека наскоро ќе се реши, а 
ние јавно кажавме дека веруваме дека Македонија требаше да добие покана, но во оваа 
организација одлуките се носат со консензус. 
  
Прашање -  Дали знаете како ќе се реши тоа прашање? 
  
РАЈС -  Се извинувам? 
  
Прашање -  Како ќе се реши? Дали Македонија ќе мора да го промени името? 
  
РАЈС -  Значи, постои медијатор од ОН, Мет Нимиц, а и некои од нашите соработници се 
исто така многу инволвирани во изнаоѓањето на решение. 
  
Како што знаете, САД, како и некои други земји, веќе ја признаа Македонија под името 
"Република Македонија,". Комуникето вели "што поскоро."  Мислам дека сојузниците 
навистина мислат што поскоро, бидејќи сите сакаат да ја пратат вистинската порака до 
Македонија и народот во Македонија – дека тие не згрешиле и поради тоа не добиле 
покана за НАТО. Поканата ќе ја добијат кога ќе се реши името. 

